
þessari 120 milljón króna hækkun, tramadól fer úr 
rúmlega 60 milljónum 2006 í rúmlega 90, fentanýl 
úr tæplega 50 í um 90 milljónir og oxýcódón úr 
rúmum 18 í tæpar 28 milljónir árið 2008. Með sama 
áframhaldi verður 500 milljóna múrinn rofinn 
2009. Dæmi um hækkun lyfjaverðs í þessum 
flokki er að Contalgin hefur hækkað um 100% 
frá desember 2007 til desember 2008 samkvæmt 
upplýsingum Lyfjastofnunar.

Hvað er í gangi? Er ég einn um að hafa áhyggjur 
af þessari makalausu þróun sem stendur að mínu 
mati á læknisfræðilegum brauðfótum?

Þessi mynd er af heila og taugaskurðlæknunum Kristni Guðmundssyni  
og Bjarna Hannessyni. Þeir hófu störf á Borgarspítalanum samtímis árið 
1971 að loknu sérfræðinámi vestanhafs: Bjarni við Dartmouth Medical 
School Affiliated Hospitals, í Hanover, New Hampshire, og Kristinn við 
Mayo Graduate School of Medicine, í Rochester, Minnesota.  

Þeir voru árum saman einu heilaskurðlæknarnir á landinu. Mikið 
annríki var hjá þeim, vinnudagur oft langur og vaktabyrði mikil. Fyrstu 
árin tengdust þeir skurðlækningadeildinni en árið 1982 var stofnuð 
sérstök heila- og taugaskurðlækningadeild og voru þeir báðir ráðnir 
yfirlæknar.  

Áður en Kristinn og Bjarni komu til starfa voru flestir sjúklingar 
sem þurftu aðgerðir á heila sendir á heilaskurðdeild Ríkisspítalans í 
Kaupmannahöfn. Tveir læknar hér á landi höfðu þó stundað afmörkuð 
svið heilaskurðlækninga meðfram öðrum störfum: Bjarni Oddsson 
(1907-1953) og Bjarni Jónsson (1909-1999) en sá síðarnefndi hafði kynnt 
sér meðferð höfuðslysa og annaðist þau frá 1957-1971 er þeir Bjarni og 
Kristinn hófu störf.  

Tilefni myndar þeirrar sem hér birtist og var að eitt dagblaðanna 
heiðraði þá fyrir vel unnin störf með „(h)rós í hnappagatið“.  

